پێشێلکردنی مافی مرۆڤ له‌‌چواروڵاتدا
  هه‌رچه‌ندگه‌وره‌ترین به‌ڵگه‌ بۆ نه‌‌پاراستنی مافی مرۆڤ له‌ ‌لایه‌‌ن تورکییه‌‌، ئێران، عێراق و سوورییه‌‌وه‌، پێشینه‌‌ و پاشینه‌‌ی نادێموکراتیک بوونی سیسته‌می ده‌‌سه‌‌ڵاتداره‌تی له‌‌و وڵاتانه‌‌دایه‌‌ و به‌ڵگه‌ش بۆ ئه‌وه‌، په‌سندنه‌‌کردنی مافی نه‌‌ته‌وه‌بنده‌‌سته‌کانی دانیشتووی ئه‌و وڵاتانه‌یه‌‌ و نه‌‌پاراستنی مافی یه‌‌کسانی ژن و پیاو و چه‌وساندنه‌‌وه‌ی زاڕۆکان و جیاوازی زه‌‌قی ژیان و ژیواری خه‌ڵکانی بنده‌‌ستیانه‌ له‌ ‌درێژایی ته‌مه‌‌نی پێکهانیاندا و بوونی یاسای بنه‌‌ڕه‌تی و مه‌‌ده‌‌نی و پاشکه‌وتووانه‌‌ له‌‌و وڵاتانه‌‌دایه‌‌‌، به‌ڵام بۆ نیشاندانی زه‌‌قتری نه‌‌پاراستنی مافی مرۆڤ به ‌تایبه‌ت مافی نه‌‌ته‌وه ی ‌کورد، ئاماژه‌ به ‌کۆمه‌‌ڵێک به‌ڵگه ‌و رووداوی حاشاهه‌ڵنه‌‌گر، پێویسته‌ تا خه‌ڵکی هه‌نده‌‌ران به‌وردی له‌ ‌شێوه‌کاری ئه‌وده‌‌سه‌‌ڵاتانه‌‌ سه‌‌باره‌ت به‌ مافه‌‌په‌سندکراوه‌کانی هاتوو له‌ ‌به‌نگجاڕی مافی مرۆڤ و په‌یماننامه‌‌ نیونه‌‌ته‌وه‌ییه‌‌کان، ئاگاداربن.‌ ئێمه‌‌ ناگه‌ڕینه‌‌وه‌ بۆ چه‌ند سه‌‌دساڵ له‌‌مه‌‌و به‌ر، ئاماژه‌ به ‌کرده‌‌وه‌کانی ئه‌و چواروڵاته‌ له‌‌و پیوه‌ندییه‌‌دا، له‌ ‌دوای شه‌‌ڕی یه‌‌که‌می جیه‌انی بۆ سه‌‌لماندنی ئه‌و باسه‌‌، به‌سه‌‌.

  یه‌‌که‌م- دوای روخانی ئیمپراتوری عوسمانی، به‌ شاهێدی به‌ڵگه‌نامه‌‌کانی په‌یمانی سێڤر و لوزان، به ساتو سه‌‌ودای نێوان ئینگلیس و فه‌‌رانسه‌‌ و یه‌‌کیه‌‌تی سوڤییه‌‌تی پیشوو و به‌ ئه‌رێنه‌‌ی کۆمه‌‌ڵی گشتی نه‌‌ته‌وه‌کان، کورد نه‌‌ک هه‌ر له ‌‌مافی پێک هێنانی ده‌‌وڵه‌تی سه ر‌‌به‌خۆ بێبه‌شکرا، به‌ڵکوو به ‌سه‌‌ر ئه‌و چوار وڵاته‌داشدا دابه‌شکرا! له‌‌و پێوه‌ندییه‌‌ و له‌ ‌ره‌وتی هۆشیاربوونه‌‌وه‌ی نه‌‌ته‌وه‌ی کورد و تێکۆشان بۆ وه‌ده‌‌ست هێنانی مافی نه‌‌ته‌وایه‌‌تی، هه‌تا هه‌نووکه‌ چه‌ندین راپه‌ڕینی ئازادیخوازانه‌‌ی له‌‌و چوار وڵاته‌دا، به ‌درندانه‌‌ترین شێوه‌، به ‌خوێنڕشتن سه‌‌رکوتکراوه‌!

  له‌‌جه‌نگه‌ی شه‌‌ڕی یه‌‌که‌مدا، به‌ پێ په‌یمانی سایکس-پێکو، دابه‌شکردنی ئیمپراتوری عوسمانی به‌تایبه‌ت کوردستان به‌سه‌‌ر وڵاتی رووس، فه‌‌رانسه‌‌ و بریتانیادا، هاته‌ئاراوه.1916 وه‌زیری ده‌‌ره‌وه‌ی روسییه‌، به‌م کاره‌رازی بوو به‌مه‌‌رجێک، باکووری رۆژ ئاوای کوردستان وه‌به‌ر رووس که‌وی! دوای شۆرشیی 1905ی رووسییه‌‌، هه‌ندێک جمۆجۆڵی دێموکراتیک له‌‌ تورکییه ‌‌و ئێران، هاتنه‌‌ئاراوه‌ که‌جه‌نگی یه‌‌که‌م ئاسه‌‌واری نه‌‌هێشتن. له‌ ‌گه‌رمه‌‌ی شه‌‌ڕدا تورکییه‌‌ سیاسه‌‌تی له‌ ‌نێوبردنی کوردی گرته‌ پێش. کۆشتنی ژماره‌یه‌‌ک له‌‌ سه‌‌رۆکه‌کانی کورد، به‌ بیانووی پاشه‌کشه‌‌ له‌‌به‌رانبه‌ر هێزی روسییه‌‌دا و راگواستنی700000‌‌ کورد بۆ ئه‌نادۆڵ که ‌ژماره‌یه‌‌کی زۆریان له‌‌و ره‌وته‌دا مردن، هه‌رله‌‌وکاته‌دا وێرانکردنی چه‌ندین گوندی کوردان له‌ ‌تورکییه‌‌و ئێران و به ‌قڕدانی مه‌‌ڕوماڵاتی زۆر و کۆشتنی هه‌زاران که‌س که‌مترین کاری ده‌وڵه‌ت بوو. Paris,1956. 196,B.) Niktitine les kurdes.. به‌م جۆره‌ دوای شه‌‌ڕی یه‌‌که‌م، کوردبۆ پێک‌ هینانی کیانێکی نه‌‌ته‌وه‌یی، تیکۆشا. راگه‌یندراوی20ی دیسامبری1917ی یه‌‌کیه‌‌تی سوڤیه‌‌ت، له‌‌مه‌‌ڕ جاره‌سه‌‌رکردنی پرسگری نه‌‌ته‌وه‌یی، شوێنی له‌‌ سه‌‌رکورد دانا. دوای شوڕشی مسته‌فاکه‌ماڵ و هاریکاری کوردان، له ‌‌1920دا له‌‌ ئه‌نجومه‌‌نی نیشتمانی تورکییه‌‌دا72نوینه‌‌ری کورد به‌شداربوون. له‌‌ ئوتی1920دا په‌یمانی سێڤر به‌سه‌‌ر تورکییه‌‌دا سه‌‌پێندرا که‌ ده‌‌یان ده‌‌وڵه‌ت وه‌ک فه‌‌رانسه‌‌ و بریتانیا و خۆدی خه‌لیفه‌‌گه‌ری تورکییه‌‌ش بۆ دانی ئوتونومی به ‌به‌شێک له‌‌ کورستان، ئیمزایان کرد. دوای زاڵبوونی مسته‌فاکه‌مال به ‌سه‌‌ریونان و رزگارکردنی تورکییه‌‌ تا1922 به ‌هاوکاری کوردان و به‌ڵێن به ‌کوردان که ‌مافیان ده‌‌پارێزێ، و دوای هه‌ڵوه‌شاندنه‌‌وی ئیمپراتوری، تورکییه‌‌ و به ‌‌ده‌‌رچوونی ئاکامی په‌یمانی لوزان له‌‌ ‌ژوئییه‌‌ی1923دا، که ‌به‌ زیانی کوردان بوو، نه‌‌ک هه‌ربه‌ڵینه‌‌که‌ی 1920یان به‌جێی نه‌‌گه‌یاند، به‌ڵکوو به‌پێ په‌یمانی لوزانیش که له‌ ‌به‌ندی38-39دا، تورک‌ به ر‌عۆده‌‌ی ژیان و گوزه‌‌رانی دانیشتوان ده‌‌بێ و ڕیگا ده‌‌دا به ‌نووسین و ئاخاوتن به‌زمانی زکماکییان، ره‌فتاری نه‌‌کرد! هه‌ربۆیه‌‌ ساڵی 1925راپه‌ڕینێک به‌مه‌‌به‌ستی پێکهینانی کیانیکی نه‌‌ته‌وه‌یی، له‌ ‌دارخرا. که ‌به ‌یارمه‌‌ت فه‌‌رانسه‌‌ و بیده‌‌نگی رۆژهه‌‌ڵات و رۆژئاوای ئرووپا، به ‌دڕندانه‌‌تری شێوه‌ سه‌‌رکوتکرا و53که‌س له ‌‌سه‌‌رکرده‌‌کانی شۆڕش له‌‌ سێداره‌دران. دادوه‌ری دادگا رۆژی28ی ژوئییه‌‌1925 گوتی: به ‌تاوانی تێکۆشان بۆدامه‌‌زراندنی کوردستانی سه‌‌ربه‌خۆ ده‌‌کوژرێن! دواتر، ملیان له‌‌ کوشتن ناو هه‌زارانکه‌سیان به ‌تاوانی به‌شداری له‌‌وراپه‌ڕینه‌‌دا کوشت. 206 گوند به‌ 8758 خانو، روخێندرا و15200 که‌س وه‌ده‌‌رنران. 35000سه‌‌رباز و12فڕۆکه‌، به‌شداری سه‌‌رکوت بوون و80000 سه‌‌ربازیشیان بۆ چاوه‌دێری و ناسین و داپڵوسین له‌ ‌کوردستان موڵ دا!!(هه‌مان سه‌‌رچاوه‌،ل 28) رۆژنامه‌‌ی"وه‌خت" له‌‌7ی مای1925دانووسی"له‌ ‌هه‌رشوێنێک سه‌‌رنه‌‌یزه‌‌یه‌‌کی تورک هه‌بێ، پرسگری کوردنیه‌‌." ساڵی1930 پارتی خۆیبوون له‌ ‌ئارارات بۆ راماڵینی سته‌م راپه‌ڕی که ‌به‌ هاریکاری ئیران که‌ خۆی گرفتاری مافی کورد بوو، تێکشکا! 165گوند به‌6816خانوه‌وه‌ کاولکرا. دوای ئه‌مه‌‌ تورک سیاسه‌‌تی تواندنه‌‌وه‌ی کوردی گرته‌ پێش. به‌ پێ یاسای ساڵی1925، سیسته‌می پشکنین و ده‌‌سه‌‌ڵاتی سه‌‌ربازی له‌‌ کوردستاندا دامه‌‌زرا. به‌پێ یاسای ده‌‌رچووی ساڵی1932، سه‌‌دانهه‌‌زارکورد له‌ ‌زێدی خۆیان راگویزران بۆ ئه‌وشوینانه‌‌ که05‌/0 دانیشتوو پێک بێنن. ئه‌م یاسا ده‌‌بێژێ:"ئه‌وانه‌‌ی زمانی زکماکیان تورکی نه‌‌بێ، ناتوانن گونده‌‌کانیان دروست بکه‌نه‌‌وه و کۆمه‌‌ڵی جۆراوجۆر دامه‌‌زرینن"‌! و له‌‌و پێوه‌ندییه‌‌دا و به‌راشکاوی ئاخاوتنی به‌زمانی کوردی پاوانکرد.(هه‌مان سه‌‌رچاوه‌،ل33) که‌هه‌تائێستاش درێژه‌ی هه‌یه‌‌!

  شێوه‌ی مامه‌‌ڵه‌کردنی دڕندانه‌‌ی تورکییه‌‌ له‌‌گه‌ڵ خه‌ڵکی هه‌رێمی ده‌‌رسیمی کوردستان، له‌ نووسینی ‌نامه‌‌یه‌‌کدا له‌‌ ساڵی1937بۆ کۆمه‌‌ڵی گشتی نه‌‌ته‌وه‌کان، له ‌‌لایه‌‌ن خه‌ڵکی ئه‌وده‌‌ڤه‌ره‌وه‌، ده‌‌رده‌‌که‌وێ. "قوتابخانه‌‌کوردییه‌‌کان داخراون، زمانی کوردی پاوانکراوه‌، وشه‌‌ی کورد و کوردستان له‌ په‌رتوکان هه‌ڵگیراوه‌، هه‌موو چه‌شنه ‌‌کرده‌‌وه‌یه‌‌کی دڕندانه‌‌ به‌کارهێنراوه‌ بۆ ئه‌وه ‌تێکڕا به ‌ژن و زاڕۆکه‌وه‌ له ‌‌پرۆژه‌سه‌‌ربازییه‌‌که‌ی "ئانادوڵ" کاربکه‌ین، ده‌‌که‌س ده‌‌که‌س، راده‌‌گوێزرین بۆ مه‌‌لبه‌نده‌‌ تورک نشینه‌‌کان، نابی له‌‌ هیچ شوێنیک پێنج له ‌‌سه‌‌د زیاتربین"! که ‌بێ وه‌ڵام مایه‌‌وه‌، هه‌ربۆیه‌‌ له‌‌و ساڵه‌دا، خه ڵکی ده‌‌رسیم راپه‌ڕین. ئه‌مجاره‌ش به ‌له‌‌شکرناردن و قه‌‌تڵوبری ته‌نانه‌‌ت ژن و منداڵ و خنکاندنیان به ‌دووکه‌ڵ له‌ ‌ئه‌شکه‌وتان و له‌ ‌سیداره‌دانی 51که‌س له‌‌ ڕیبه‌ران ئه‌و راپه‌ڕینه‌ش، سه‌ ر‌کوتکرا! له‌‌ومه‌‌لبه‌نده‌‌ پیشه‌‌سازی، بازرگانی، پزیشک، ده‌‌رمان و ریگاوبان، نه‌‌بوو.(هه‌مان سه‌‌رچاوه،ل ‌325).

 تورکییه‌وکورد
   ئێستا ئیتر که‌س نیه‌ نه‌زانێ، که‌ ده‌وڵه‌تی نوێ تورک سه‌باره‌ت به‌ کورد له‌و وڵاته‌، خاوه‌ن چ هه‌ڵوێستێکه‌. وه‌ک باسمانکرد، تورک بڕیاری دا کورد پاکتاوی ره‌گه‌زی بکا! بۆ ئه‌و مه‌به‌ست، ئاخاڤتن و خوێندن و نووسینی به ‌زمانی کوردی، پاوانکرد و رایگه‌یاند، له‌م وڵاته‌دا ته‌نیاتورک ده‌ژی و ئه‌وی دیکه‌ کوێله‌ی تورکه‌! له‌و کاته‌وه‌ هیچ کوردێک له‌ بازار، ئیداره‌، جایخانه‌ و شوێنه‌گشتییه‌کاندا، نه‌یوێرا به ‌زمانی خۆی بپه‌یوێ! په‌یویین به‌زمانی کوردی، سزای بۆ دیاریکرا و گشت زارۆکی کورد ناچارکرا به‌ تورکی بخوێنێ و به ‌تورک بوونی خۆیشی شانازی بکا! مه‌لای کورد له مزگه‌وت ده‌بوو بۆ کورد به تورکی بئاخاڤێ! ناوی کوردی له ‌سه‌ر چیا و دارستان، ده‌شت، رووبار وگوند، باژێر، دوکان و بازاڕ و مرۆڤ، هه‌ڵگیرا و ناوی تورکییان له‌جێی دانرا! جلی کوردی پاوانکرا و رێگا به‌کورد نه‌درا، کوڕ وکۆمه‌ڵی مه‌ده‌نی خۆی پیک بێنێ! دوای سه‌رهه‌ڵدانی خه‌باتی سیاسی له ‌هه‌شتاکانی سه‌ده‌ی بیسته‌مدا، له ‌دریژه‌ی چولکردنی گونده‌کورد نشینه‌کان، هه‌تا هه‌نووکه‌ نزیکه‌ی 6000 گوند له ‌لایه‌ن سوپای تورکه‌وه‌ سه‌وتیندراون و خه‌ڵکه‌که‌ی له ‌ئاژه‌ڵداری و کشتوکاڵ و به‌رهه‌مهێنان له ‌خاكی خۆیدا بیبه‌شکراوه‌! زۆربه‌یان په‌نایان بردووه‌ته‌به‌ر شار و شارۆچکه‌کانی باکوری کوردستان و شاره‌تورک نشینه‌کان و بێ ئه‌وه‌ خاوه‌ن کار و سه‌رمایه‌ک بن، به هه‌ژاری و ‌لاره‌ ملی و له‌ حه‌ڵه‌بی ئاباده‌کانی په‌راوێزی شاره‌کاندا ده‌ژین و زۆربه‌ی زاڕۆکه‌کانیان ته‌نانه‌ت له ‌خوێندن به ‌زمانی تورکیش بێبه‌شن! به‌شێکیان که ‌ده‌گاته‌ زیاتر له‌30.000که‌س، به ‌تاوانی هاریکاری له‌گه‌ڵ ئه‌و رێکخراوه‌کوردییانه‌دا که‌خوازیاری چاره‌سه‌رکردنی کێشه‌ی کوردن له‌ تورکییه، کوژراون یان ونکراون و که‌س له‌ پێ وشوێنیان ئاگادار نیه‌!‌ بۆنموونه‌ له‌سی مارسی1994دا به‌ هۆی بومباباران17که‌س کوژراوه‌. له13ی فیبره‌وه‌ری1993،شاری سلوپیای دایه‌ به‌رهێرش و چه‌ندین مناڵ برینداربوون. ده‌وڵه ت ‌بۆسه‌رکوتی کورد له ‌ساڵه‌کانی1993و1994دا655،7تریلیونی خه‌رجکردووه‌. ته‌نیا821تریلیونی بۆساڵی1994بووه‌. هه‌رله‌و ساڵه‌دا 15000که‌سی کوشتووه‌!407که‌سیش برینداربوون که‌27یان زاڕۆک و21یان ژن بوون. له‌و پێوه‌ندییه‌دا زۆربه‌ی خه‌ڵک زێدی خۆی به‌جێی هێشتووه‌. ئه‌مه‌ جگه ‌له‌ به‌ندکردن و ئه‌شکه‌نجه‌دانی ئازادیخوازانه‌. بۆنموونه‌ که‌سێک به ‌ناوی"ره‌شیدپوسال"65ساڵ سزای به‌ندی پێدراوه‌! ره‌شه‌کوژی به‌شێکه ‌له ‌سیاسه‌تی ده‌وڵه‌ت. بۆنموونه‌ کوڕی ئوزێرئیبراهیم به‌ده‌ست پولیس، گیراوه‌ ودوای حه‌وتوویه‌ک ته‌رمه‌که‌ی له ‌ده‌کیلومیتری شارفڕێدراوه‌! له‌به‌ڕێوه‌چوونی ڕێوڕه‌سمی نه‌ورۆزی1993دا له‌21مارسدا، 300کورد به‌ده‌ستی رژیم کوژران! ئه‌مه‌له‌کاتیکدایه‌ که ‌نیومیلیون سه‌رباز بۆسه‌رکوت له‌کوردستاندان! خۆ رفاندنی سه‌رۆکی پارتی کریکارانی کوردستان عه‌بدوڵلا ئه‌وجه‌لان به ‌تاوانی ئازادیخوازی و تێکۆشان بۆ چاره‌سه‌رکردنی گرفتی کورد، به ‌ده‌ستی ده‌وڵه‌تی تورک، بۆ گشت که‌س و کوڕو کۆمه‌ڵێک ئاشکرایه.‌

  ئه‌م ده‌سدرێژییه‌ درێژه‌ی کێشاوه‌! له ‌1990 تا1995، 2000کورد له ‌ژن ومناڵ وخه‌ڵکی سویل کوژراون! ساڵی1995 له ئه‌ندامانی ‌خاجی سووری کوردان به ‌ده‌ستی تورک له ‌دهۆک  3که‌س کوژران. هه‌رله‌و ساڵه‌دا17که‌س له ‌سێداره‌دران. 243گوند بۆ پاکسازی دیاریکرا14473که‌س به‌ندکران و دوای ئه‌شکه‌نجه‌دان122که‌سیان هاتنه‌کوشتن! له‌13/6/1996له ‌ناوچه‌ی کانی ماسی17گوند کاولکرا. به‌رله‌وه ‌بۆنموونه‌ له‌1990 له ‌بتلیس117، له ‌باتمان127، گوند وێرانکران! به ‌پی راپۆرتیIHD مارسی1997 له مێردین و ئامێدی168که‌س کوژراون! 7که‌س له ‌سێداره‌ دراون و11که‌س ئه‌شکه‌نجه‌کراون! به‌پێی راپۆرتیUNHCR، 15000له ‌ترسی گیان چوونه‌ته‌باشووری کوردستان و له که‌مپی"مه‌خمور" گیرساونه ‌ته‌وه‌. هه‌ربه‌پێی راپۆرتی هه‌مان ڕێکخراو، له ‌17/7/1998دا ده‌یانهه‌زارکه‌س له ‌ترسی گیان خۆیان گه‌یاندووه‌ته‌ وڵاتانی ئورووپایی. هه‌رله ‌مانگی نوامبری 2005دا له"‌شه‌مدینان" و"گه‌وه‌ڕ"به ‌هۆی هێرشی چه‌کدارانه‌ی سوپاوه‌ بۆ سه‌رخه‌ڵک، 5که‌س گیانیان له ‌ده‌ستداوه‌! ته‌نیا له ساڵی 2004دا، ‌به‌ هۆی هێرش و ترساندنی سه‌ربازی تورک بۆسه‌ر بنه‌ماڵه‌ کورده‌کان 108 مناڵی کورد له‌بار چوون  و 61زارۆک له ‌ترسان مردوون!

عێراق وکورد
  له 1919‌-1918خه‌بات بۆ رزگاربوون له‌‌ سته‌م سه‌‌ری هه‌ڵدا، شێخ مه‌‌حمود سه‌‌ربه‌خۆیی راگه‌یاند. نۆی ژوئییه‌‌ی1919، بریتانیا، هێرشی کرده‌‌سه‌‌ر شێخ و له‌ ‌25ی ژوئییه‌‌دا له‌ ‌بازیان، بریداربوو و به ‌دیل گیرا. بریتانیا بریاری له‌‌ سێداره‌دان و دواتر به‌ندکردنی هه‌میشه‌‌یی دا! دووری خسته‌وه ‌بۆ هیندوستان. له ‌‌کونگره‌ی"سان رسمون" له ‌‌25ی ئاوریلی 1920، عێراق، که‌وته‌ ژیر به‌رپرسایه‌‌تی بریتانیا. 23 ئوتی 1921له‌‌ ریگای گشتپرسییه‌‌وه،‌ فه‌‌یسه‌‌ڵ کرا به‌ پاشای عێراق. که‌رکوک و سلیمانی ده‌‌نگیان نه‌‌دا.1922  ،شێخ هاته‌وه‌ سلێمانی و بوو به ‌پاشای کوردستان و داوای گشت کوردستانی ئه‌وناوچه‌ی به‌که‌رکوکه‌وه ‌کرد. له‌‌به‌ر ئه‌وه‌ که‌رکوک نه‌‌وتی تیدا دۆزرابووه‌وه‌، بریتانیا له‌‌4ی مارسی1923دا هێرشی هه‌وایی کرده‌‌سه‌‌ر سلێمانی و خه‌لکێکی زۆری کوشت و شێخ له ‌‌ترسی کوشتنی زیاتر، شاری به‌جێ هێشت. له‌‌ سیپتامبری 1930دا که ‌سه‌‌ربه‌خۆیی عێراق راگه‌یندرا، سلێمانی به‌شداری نه‌‌کرد و راپه‌ڕی. پولیس 40که‌سی کوشت و 200که‌سیش بریندار بوون.

  له‌‌ ساڵی 1932له ‌‌بارزان به ‌سه‌‌رۆکایه‌‌تی شێخ ئه‌حمه‌‌د، خه‌ڵک بۆ ماف راپه‌ڕی، هێزی هه‌وایی بریتانیا، گونده‌‌کانی بارزانی بۆمبابارانکرد!1365خانوو سوتێندران! له‌ 1943دا، مسته‌فا بارزانی راپه‌ڕی. له‌ 1945دا خه‌باته‌که‌ به ‌ناچاری بوو به ‌چه‌کداری. نوامبری هه‌مانساڵ له‌به‌رداپڵۆسین، بارزانییه‌‌کان چوونه‌‌ مه‌‌هاباد.

  وه‌ک ده‌زانین رۆژی16/12/1920به‌ ناره‌وا و بێ ره‌زامه‌ندی گه‌لی کورد، باشووری کوردستان خرایه‌ سه‌ر ویلایه‌تی به‌غداد و به‌سره‌ وعێراقیان لێی سازکرا! له‌وکاته‌وه‌ هه‌تا ئێستا، ئه‌م سته‌مه‌ بۆته‌ یه‌کێک له‌ گرفته‌گرنگه‌کانی ئه‌و ده‌وڵه‌ته‌. چونکه‌ به‌ بڕیاری عه‌ره‌ب و بریتانیا، هیچ مافێکی نه‌ته‌وه‌یی یان ئوتونومی بۆ کورد له‌به‌رچاو نه‌گیرا! و په‌یمانی لوزانیش که ‌له‌24/7/19234دا به‌سراو چه‌مکه‌کانی په‌یمانی سیڤڕی له‌مه‌ڕدامه‌زراندنی ده‌وڵه‌تی کوردی، کرده‌ بڵقی سه‌رئاو!، زیاتر کوردی ناهۆمێدکرد.

  پێکه‌وه‌لکاندنی چه‌ند نه‌ته‌وه‌ و ئایین به‌زۆر، مه‌ترسی خسته‌ مێشکی ده‌وڵه‌تی ناوه‌ندی و وه‌ک ستراتیژی، بۆ پاراستنی ئه‌وقه‌واره‌، رێگای سه‌رکوتی گرته‌ پێش! له‌به‌رئه‌وه‌ی کورد دوای عه‌ره‌ب له‌ عێراقدا دووه‌م ژماره‌ی حه‌شیمه‌تی هه‌یه‌ و له‌سه‌ره‌تای پێکهاتنی عێراقه‌وه‌ داوای مافی خۆی کردووه‌ و له‌وپیکه‌وه‌ لکاندنه‌ش نکوولی کردووه‌، بوته‌ ئامانجی سه‌رکوت. له‌به‌رئه‌وه‌ کورد،  به ‌درێژایی ته‌مه‌نی ئه‌وده‌وڵه‌ته‌، سه‌رقاڵی خه‌بات بۆ دێموکراتیزه‌کردنی عێراق بووه‌ و له‌وپیوه‌ندییه‌دا ده‌وڵه‌ته‌کانی عیراق به ‌تایبه‌ت رژیمی به‌عس، له‌پارچه ‌پارچه‌بوونی وڵات ترساوه‌، سیاسه‌تی پاکتاوکردنی ره‌گه‌زی بۆ کورد گرتووه‌ته‌پێش! هه‌روه‌ها له ‌به‌رئه‌وه‌ تورکییه‌ به‌هۆی بوونی تورکمان له‌ناوچه‌ی که‌رکوک، ویلایه‌تی موسڵی به‌ سامانی خۆی زانیوه‌، به‌عس له ‌بیری تواندنه‌وه‌ی ئه‌م ره‌گه‌زه‌شدابووه که ‌راده‌یان له‌ عێراقدا ده‌گاته‌04/0 دانیشتوانی عێراق. بۆ ئه‌و مه‌به‌سته‌ش به‌م شێوه‌ ره‌فتاری کردووه‌: داگیرکردنی کوردستان، وه‌ده‌رنانی کورد له‌و هه‌رێمه‌، به‌عه‌ره‌بکردنی شار و ئه‌وگوندانه‌ی له‌ خاکی کوردستاندا که‌ تازه‌ بۆعه‌ره‌ب چێ ده‌کردن! به‌م جۆره ‌ویستی له‌ بواری سیاسیدا، نه‌ته‌وه‌که‌ قووت بدا و له ‌رێگای دروستکردنی هه‌ندێک داموده‌زگای کارتونییه‌وه‌ به ‌ناوی دابینکردنی مافی کورد، کێشه‌ی کورد به‌لاڕێدا به‌رێ! هه‌وڵبدا خه‌ڵکی ملکه‌چ، بکاته‌ به‌عسی. دوای ئه‌وه‌ به‌ره‌به‌ره‌ کۆچیان بدا. له و‌پێوه‌ندییه‌دا، نزیکه‌ی5000 گوندی چولکرد و خه‌ڵکه‌که‌یانی خسته‌ ئوردووگای زۆره‌ ملێیه‌وه‌ و هه‌ندێکیانی به ‌زۆر چه‌کدارکر تا له‌گه‌ڵ شۆڕشگێڕانی کورد به‌شه‌ڕ بێن! دواتر به‌مه‌ودای 30کیلومیتر پانتایی و به ‌درێژایی سنووری ده‌سکرد له‌گه‌ڵ ئێران و سورییه‌ و تورکییه، خاكی کوردستانی  به مه‌ستی دابڕانی کورد له ‌یه‌کتر، چوڵکرد! ئه‌وجار به ‌پڕوپاگه‌ند تێکۆشا، خه‌باتی کورد به ‌دژی شارستانی و به‌ پاشکه‌وتووی بناسێنێ که ‌ناهێڵێ، عێراق پێشکه‌وی! و خه‌باتگێڕان به ‌چه‌ته‌ و ڕێگر و له‌مپه‌ری به‌ره‌و پێشچوون، بناسێنێ! هه‌وڵدان بۆ ئه‌وه‌ که ‌کورد له‌ سه‌ر خاكی خۆی ناژی و میوانی خاکی عه‌ره‌به‌! ئه‌مه‌ش له‌به‌رنامه‌ی ڕێکخراوی به‌عسدا به‌راشکاوی هاتووه‌! هه‌وڵدان بۆ دروستکردنی دوژمنایه‌تی له ‌نێوان نه‌ته‌وه‌ی کورد و عه‌ره‌ب و تورکماندا و ئاماده‌کردن و چاکدارکردنی عه‌ره‌ب بۆ به‌گژدا چوونی کورد. هه‌وڵدان بۆ به‌گژ یه‌کترداکردنی پاره‌ته‌ کورده‌کان و پێکهێنانی پارتی کارتونی کوردی! تێکدانی داموده‌زگای زانستی، هۆنه‌ری، کۆمه‌ڵایه‌تی وپیشه‌سازی له‌ کوردستان و ته‌نگه‌به‌رکردنی ده‌ره‌تانی خه‌ڵک بۆ که‌ڵک وه‌رگرتن له‌وانه‌ ته‌نانه‌ت له ‌به‌شه‌ عه‌رب نشینه‌کانیشدا! وه‌رنه‌گرتنی کرێکاروفه‌رمانبه‌ری کورد له‌ شیرکه‌تی نه‌وتی که‌رکوک و دامو ده‌زگاگرنگه‌کانی وه‌ک سوپا و ده‌وڵه‌ت. دوورخستنه‌وه‌یان بۆ باشوور و ناوه‌ندی عێراق، پێکه‌وه‌نانی هێزی جاش و خه‌فیفه‌ به ‌مه‌به‌ستی گوڕانی شه‌ڕی سوپا و پێشمه‌رگه‌ به‌شه‌ڕی پێشمه‌رگه‌ و جاشی کورد، ملیتاریزه‌کردنی گشت کوردستان، ئاورتێبه‌ردانی باخ و کێڵگه‌ و کویستانه‌کان، بێبه‌شکردنی کورد له ‌دامه‌زراندنی بنکه‌گه‌لی پیشه‌سازی، ژاراویکردنی کانیاوه‌کانی ناوچه‌ چولکراوه‌کان، زه‌وتکردنی ناوچه ‌نه‌وتییه‌ کان و ده‌رکردنی کورد  له‌و ناوچانه‌، به ‌زۆرناونووسکردنی سه‌دانهه‌زار کورد به‌عه‌ره‌ب، له‌ سه‌ر ژمێری ساڵی1977دا، وه‌ک ئیزه‌دی و شه‌به‌ک، پالانی و ساڵه‌یی و ئه‌وانی دیکه‌!، ده‌رکردنی کوردی فه‌یلێ بۆئێران له‌ ساڵی1968وه‌تا1982به‌ڕاده‌ی200،000 که‌س، هێنانی عه‌ره‌بی وڵاته‌کانی دی ونێشته‌جێی کردنیان له‌سه‌رخاکی کوردان، تاڵانکردنی سامانی کورده‌ده‌رکراوه‌کان، هه‌وڵدان بۆ شێواندنی کولتوری کوردی، به ‌هاریکاری ئێران، سوورییه‌ و تورکییه‌!

   ژماره‌ی ئه‌و گوندانه‌ی به ‌زۆر چولکراون، 593 گوندن که‌ ناوی583یان له ‌ده‌سدایه‌. له پارێزگای هه‌ولێر 148 گوند که‌4387 خێزانیان ناسێندراون، له ‌دهوک207 گوند به‌7837 خێزانه‌وه‌، له ‌سلێمانی 517گوند که‌18599خێزان بوون. له‌ که‌رکوک نزیکه‌ی 3700 گوند کاوڵکراوه‌ و خه‌ڵکه‌که‌ی راگوێزراوه‌. ئه‌م کارانه‌ به‌پێ بڕیاری نهێنی، ده‌زگای ده‌وڵه‌ت ئه‌نجام دراون. بۆ نموونه ‌بڕیاری نهێنی پارێزگای هه‌ولێر، ژماره‌6493، 1/6/1986، بۆ چولکردنی چه‌ند ده‌وه‌ر، ده‌رچووه‌. له‌ هه‌شتاکاندا له‌ سێ پله‌ ئه‌نفال کردندا، 182 هه‌زار مرۆڤی کورد له ‌به ر‌چاوکوڕو کۆمه‌ڵی جیهانییه کانه‌‌وه‌! به ‌زیندوویی له‌ ژیر گل نراون! به ‌قڕکردنی 5000 له‌ دانیشتونی هه‌ڵه‌بجه‌ به ‌بومبای شیمایایی و هه‌زارانکه‌س له‌خه‌ڵکی ده‌وه‌ری بارزان و بالیسان، ئه‌م تراژیدییه‌ گه‌یشته‌چڵه‌پۆپه‌ی خۆی.  له‌ سیاسه‌تی به‌عه‌ره‌بکردنی  کوردستاندا، 42488   کیلومیتر خاکی کوردستان، که‌وته‌ به‌رشاڵاوی ئه‌م سته‌مکارییه‌ که ‌ده‌کاته‌44،41./. گشت خاکی کوردستان که‌ 86هه‌زار کیلومیتری جوارگۆشه‌یه‌ه.
 ئێران وکورد

  ره‌زاشا له‌‌1930دا هاته‌سه‌‌رکار و ده‌‌سبه‌جێی به‌پێک هێنانی نه‌‌ته‌وه‌یه‌‌ک له‌‌ شه‌‌ش نه‌‌ته‌وه‌ی جیاواز و سه‌‌پاندنی زمان و کولتور و هێژموونی نه‌‌ته‌وه‌ی فارس به ‌سه‌‌رئه‌وانی دیکه‌دا، به‌رنامه‌‌ی تواندنه‌‌وه‌ی نه‌‌ته‌وه ‌کانی دیکه‌ی یه‌‌ک له‌‌وانه نه‌ته‌وه‌ی ‌‌کوردی، داڕشت! راپه‌ڕینی سمکو1925-1930دژ به درێژه‌دان به‌م سته‌مه‌‌ هاته‌ ئاراوه‌. له ‌ره‌وتی سه‌‌رکوتکردنی ئه‌م راپه‌ڕینه‌‌دا، سمکو به ‌ناوی وتووێژ بۆ چاره‌سه‌‌رکردنی گرفتی ئازادی چووه‌ باژاری "شنو" و به‌پیجه‌وانه‌‌ی به‌ڵێن، کوشتیان! دوای چه‌ند به‌رهه‌ڵستی دی وه‌ک راپه‌ڕینی جه‌وه‌ر سوڵتان له‌‌1931دا، ئێران بۆ له‌ ‌نێوبردنی کورد، به‌له‌‌ز هاته‌مه‌‌یدان! جل و به‌رگ و زمانی کوردی پاوانکرد. له ‌‌ململان دژ به‌م سته‌مه‌، هه‌ندیک خه‌ڵکیان خسته‌گرتووخانه‌‌ و هه‌ندێکیتریان له‌ ‌کوردستان دوور خسته‌وه. دوای هاتنی هێزه کا‌‌ی هاوپه‌یمانه‌‌کان له‌ ‌ساڵی1941دا بۆ ئیران، ده‌‌رفه‌‌تێک بۆ کورد و ئازه‌‌ری ڕه‌خسا، له‌‌ هه‌وڵیکدا بۆ دێموکراتیزه‌‌کردنی ئیران، دوو ده‌‌سه‌‌ڵاتی ناوچه‌یی دێموکراتیکیان چێ کرد که‌ یه‌ک له‌وانه‌ کۆماری کوردستان بوو. له‌‌‌ ماوه‌ی 11مانگ ته‌مه‌‌نی ئه‌م کۆماره‌دا، به‌شێک له‌ ‌ئاواته‌کانی نه‌‌ته‌وه‌ی کوردی دابینکرا. دوای هێرشی حمه‌‌ره‌زاشا به ‌یارمه‌‌تی ئه‌مریکا و بریتانیا، بۆ سه‌‌ر ئازه‌‌ربایجان له‌ ‌ماوه‌ی یه‌‌ک حه‌وتوودا له‌ ‌شار و گونده‌‌کانی ئازه‌‌ربایجان، زیاتر له‌‌15000ئازادیخوازیان کوشت. دواتر په‌لاماردای مه‌‌هاباد ناوه‌ندی کۆماری کوردستانیان دا، دوای دادگاییکردنێکی فه‌‌رمایشی له‌‌30مارسی 1947دا، سه‌‌رۆک کۆمار قازی محه‌مه‌‌د و دوو ئامۆزای یه‌‌ک وه‌زیری به‌رگری کۆمار و ئه‌ویدی ئه‌ندامی پارله‌‌مانی ئێران، له‌ ‌سێداره ‌دران. دوای روخانی کۆماری کوردستان له‌ به‌‌رهێرشی ئێران و عێراق و تورکییه‌، بارزانی و کۆمه‌ڵێک له‌ هاوخه‌باته‌کانی په‌نایان برده‌ به‌ر‌ یه‌‌کیه‌‌تی سوڤییه‌‌تی پێشوو‌ و به ‌ماوه‌ی14 سال له‌‌وێ مانه‌‌وه‌. له‌ ‌سێداره ‌دانی قازی محه‌ممه‌‌د سه‌‌رۆک کۆماری کۆماری دێمۆکراتیکی کوردستان و هاوڕێیانی دوای شه‌‌ڕی دووه‌می جیهانی و له‌ ‌گوڕخستنی وێست و خواستی نه‌‌ته‌وه‌یه‌‌کی بنده‌‌ست و تینووی ئازادی له‌ ‌رۆژهه‌ڵاتی کوردستان، کاولکردنی کوردستان و گرتن و راونانی ئازادیخوازان و له ‌سیداره‌دانی، هه‌ندێکیدی له‌ تیکۆشه‌رانی هاوخه‌باتی سه‌رۆک کۆمار، ده‌ستی پێکرد. ماوه‌ی سێ ساڵ، گشت خاکی کوردستان ملیتاریزه‌ کرا و گومانیان له‌ هه‌رکه‌س بوایه‌، ده‌یانگرت و دوای ئه‌شکه‌نجه‌دانیکی تواناپڕوکێن، بیدادگاییکردن و به‌ ماوه‌یه‌کی نادیار، ده‌یانخسته‌ به‌ندیخانه‌! ساڵی1963، له ‌شاڵاوێکی دڕندانه‌دا زیاتر له‌200 ئه‌ندامی پارتی دێموکراتی کوردستانیان که‌له‌پچه‌کرد و خستنیانه‌ به‌ندیخانه‌ و بڕیاری به‌ندکردنی درێژ خایه‌ن بۆ ته‌وای ژیان، 15ساڵ و... و کوشتنی هه‌ندێکیانیان ده‌رکرد! ساڵی1968، به ‌هێرشی سه‌ربازی بۆسه‌ر خه‌باتگێرانی کوردستان، که ‌ته‌نیا سووجیان، ئازادیخوازی بوو، ده‌یانکه‌سیان کوشت و ته‌رمی چه‌ندینکه‌سیان بۆ نموونه‌ته‌رمی ئیسماعیلی شه‌ریفزاده‌یان له ‌شه‌قامه‌کانی مه‌هاباد و سنه‌ له‌ پشت ماشین، گێڕا!

  کوشتن و راونان و بێبه‌شکردنی خه‌ڵک له ‌ژیانی ئاسایی، گه‌یشتن به‌ پله‌ی زانستی و ئیداری وپێشگرتن له‌ گه‌شه‌کردنی باری ئابووری، کۆمه‌ڵایه‌تی، زانستی، و پێشگیری له‌ به ‌سه‌نعه‌تی بوونی ناوچه‌ و به‌ندکردن و راونان، درێژه‌ی هه‌بوو. دوای شۆڕشی نوێ دژ به‌پاشایه‌تی، کورد داخوازی خۆی بۆ سڕینه‌وه‌ی شوێنه‌واری سته‌م، به ‌ده‌وڵه‌ت ئایینی پێشکه‌شکرد و له‌گه‌ڵ هێرشی سه‌ربازی به‌ره‌و روو بوو! له ‌ئاکامی به‌ره‌نگاری خه‌ڵکی ئازادیخوازی کوردستاندا، خۆمه‌ینی، فتوای جیهادی دژ به‌وخه‌ڵکه‌ چه‌وساوه‌ ده‌رکرد و له‌ هاوینی 1979دا، شاڵاوی خۆبه‌ختکه‌ران بۆ گه‌یشتن به‌ به‌هه‌شتی به‌ڵێن پێدراو، رووی کرده‌کوردستان و له‌سه‌ر بناخه‌ی فه‌رمانی ئیمام که ‌بکوژن یان بکوژرێن، ده‌چنه‌ به‌هه‌شت، شه‌لم کویرم نابوێرم، به ‌ناردنی ئاخوند خه‌ڵخاڵیش بۆ کوردستان، ملیان له ‌ڕشه‌کوژی نا و سه‌دانکه‌سیان بێ دادگاییکردن و به ‌ئاشکرا له ‌شاره‌کانی پاوه‌، سنه‌، سه‌قز و بانه‌ کوشت و  سه‌دانهه‌زار سه‌ربازیان نارده‌کوردستان و شار وگوند و مرۆڤیان دایه‌به‌ر په‌لامار، هه‌زاران خانو ویران بوون. ته‌نیا له ‌گونده‌کانی" کانی مام سه‌یده‌"، "قارنا"، "قه‌ڵاتان" و"وسوکه‌ند"، وه‌ک پاکتاوی ره‌گه‌زیی، سه‌دانکه‌س هاتنه‌ کۆشتن! به ‌جۆرێک که ‌له‌ قارنا ته‌نانه‌ت، زینده‌وه‌رێک نه‌ما!! (پشت پرده‌ءانقلاب، نووسینی حسین بروجردی که‌خۆی له‌وکاته‌دا پاسداربووگه‌). دوای ئه‌و جینایه‌ته‌، به‌ڕواڵه‌ت بۆچاره‌سه‌رکردنی داخوازه‌کانی خه‌ڵکی کوردستان که‌وتنه‌ وتووێژ! به‌ڵام له‌به‌رئه‌وه‌ له ‌ناوه‌ڕۆکی قه‌واره‌یه‌کی سیاسی له‌وچشنه‌دا که سه‌رکرده‌که‌ی وه‌ک پاپی چه‌رخه‌کانی نیوه‌ڕاست، خۆی به‌ نوێنه‌ری خۆدا له‌ سه‌رهه‌رد پیناسه‌ده‌کا! هێشتا، خۆێنی ئه‌و بیتاوانانه‌ ویشک نه‌بووبوو، که‌ جارێکی دی له ‌مارسی ساڵی1980دا هێرشێکی دیکه‌یان کرده‌سه‌ر کوردستان. له‌و‌ هێرشه‌دا ته‌نیا له‌ شاری سنه‌ زیاتر له‌2250 که‌س کوژران. دواتر شاره‌کانی دیکه‌ی کوردستان، که‌وتنه‌به‌رپه‌لاماری سوپا و له ‌زه‌ویی و هه‌واوه‌، درانه‌ به‌ر رێژنه بارانه‌ی گولله‌! له ‌ئاکامی ئه‌و شه‌ڕه‌ به‌زۆر سه‌پێندراوه‌دا، هه‌تاهه‌نووکه‌ زیاتر له‌50،000 که‌س له‌ خه‌ڵکی کوردستان گیانیان له‌ده‌ست داوه‌! هۆی ئه‌م هێرش و کۆشتاره‌ش ته‌نیا له ‌به‌رمافخوازی خه‌ڵکی کوردستانه‌ و هه‌رکات، وتبیتیان، بابه‌زمانی خۆمان بخوێنین و بنووسین یان با فه‌رمانبه‌رانی ده‌وڵه‌ت له ‌خۆمان بن یان له ‌کوردستانیش، کارگه‌و کارخانه‌ و زانکۆ دامه‌زرێن بۆ ئه‌وه‌ خه‌ڵکی بێکار نانێکیان ده‌سکه‌وێ و لاوه‌کان له‌پله‌ی باڵادا بخوینن، هێرش کراوه‌ته‌سه‌ریان و دراوهنه‌‌ته‌ به‌رگولله‌ و نموونه‌شی ده‌سرێژی بۆسه‌ر خۆپیسانده‌رانی ره‌خنه‌گر له ‌مه‌ڕ رفاندنی سه‌رۆکی پارتی کرێکارانی کوردستان عبدوڵڵا ئه‌وجه‌لان له‌ ساڵی1999دا له‌ شاری سنه یه‌‌ که‌ زیاتر له‌17 که‌س کوژران! هه‌روه‌ها له‌م دوایانه‌دا، ده‌سڕێژکردنی چه‌کداره‌کانی رێژیم له ‌شه‌هید شوانه‌ له ‌شاری مه‌هاباد له ‌هاوینی 2005 که‌ دیتمان چلۆن دوای کوشتنی خستیانه‌ دوای ماشین و به‌ نێو شاردا گێرایان و دواتر و له‌ مانگی نوامبری ئه‌مساڵدا، کوشتنی شێرکۆ لاوی پڕ له‌ ئاوات بوو که‌ ویستی له‌ که‌سایه‌تی ژنێکی کورد پارێزگاری بکا و دایانه‌ به‌رگولله‌ وکۆشتیان! له‌ ئاکامی ئه‌م ‌هێرشانه‌دا له ‌سه‌قز و شاره‌کانی دیکه‌ی ئه‌وبه‌شه‌ له‌کوردستان، 14که‌س گیانیان له ‌ده‌ست داوه‌.

  رژیمی تێرۆرسیت په‌وه‌ری ئاخوندی، ته‌نیا له‌ ناوخۆی وڵات له‌م شێوه‌کاره‌که‌ڵکی وه‌رنه‌گرت، به‌ڵکوو له‌ ‌ده‌ره‌وه‌ی وڵاتێش، ده‌ستی تاوانی درێژکرد و به‌ سه‌دانکه‌س له ‌ئازادیخوازانی کوردی له ‌وله‌وڵاتی جۆراو جۆردا کوشت! بۆ نموونه‌ له‌ساڵی1989دا له‌"وییه‌ن" پێته‌ختی ئوتریش به ‌ناوی وتووێژ بۆچاره‌سه‌رکردنی پرسگری کورد، دوکتورقاسملوسکرتێری حیزبی دێموکراتی کوردستانی ئێران، عه‌بدوڵلای قادری و دوکتور فازل ره‌سووڵیان تێرۆر کرد! هه‌روه‌ها له‌17ی سیپتامبری1992دا له "برلین" و له ‌کاتی به‌شداری له ‌کۆبوونه ‌وه‌یه‌کی دۆستانه‌دا، دوکتور شه‌ره‌فکه‌ندی سکرتێری حیزبی دێمۆکراتی کوردستانی ئێران و سێ که‌س له ‌هاوڕێیه‌کانی به ‌ناوه‌کانی فه‌تاح عه‌بدولی، هومایون ئارده‌ڵان وحوسین ده‌هکوردی، به ‌ده‌ستی تیرۆریسته‌کانی کۆماری ئیسلامی ئێران، کوژران! بێجگه‌له‌وه‌ له‌باشووری کوردستان به ‌ده‌ستی مرۆڤکوژه‌کانی کۆماری ئیسلامی، زیاتر له ‌300که‌س له‌ په‌نابه‌رانی کوردی  به‌شی ئیران، کوژران که ‌ریزی ناوه‌کانیان و رێکه‌وتی کوشتنیان له‌ ده‌سدایه‌. بۆ نموونه‌ مه‌لاجاسم دڵنشین، و ئه‌یوب جیهانگیری که ‌له‌24/4/1371دا به ‌تاوانی هاریکاری له‌گه‌ڵ حیزبی دۆکراتدا گیراون، کوژراون! هه‌روه‌ها ساڵح گوده‌رزی، ساسان عه‌لی که‌نعانی که ‌له ‌ساڵه‌کانی1379 و1382دا گیرابوون، به ‌تاوانی هاوکاری له‌گه‌ڵ کۆمه‌ڵه‌ کوژران! ئه‌م که‌سانه‌ش به‌وجۆره‌ تاوانانه‌ هه‌رئێستا له ‌به‌ندیخانه‌ن: عوسمان مسته‌فاپور، سه‌عیدسه‌نگه‌، حوسین هه‌مزه‌وه‌لی شوجاع (پیرانشار)، ئیبراهیم خوره‌ند و محه‌مه‌دوارونه،‌ خالێدئوستادقادری، عومه‌رته‌قیپور، حه‌سه‌ن مه‌حمودی، حامێد مینازاده، ‌محه‌مه‌دئه‌مینی فروته ن‌ گوندی کلور(بۆکان)، عه‌زیز محه‌مه‌دجانی، ئه‌سعه‌دمازوجی، خالێدفه‌ره‌یدونی (مه‌هاباد)، حوسین که‌ره‌می (سه‌رده‌شت) محه‌مه‌دنه‌زه‌ری ساین قه‌ڵا(شاهیندژ)، سه‌ید تاهێرعه‌بدوڵلاپور، ره‌سوڵ عه‌بدوڵلاپور(نه‌غه‌ده‌)، ناسرساتوری و ئه‌نوه‌ر عه‌زیزی(سه‌قز)،مه‌سعودحوسین په‌نا، ناسر سه‌ده‌فی،جه‌ماڵ زارعی، حه‌بیبوڵلانادری و مێهدی زایڵه،سه‌ید حوجه‌ت ئیبراهیمی، جه‌ماڵ حوسه‌ینی‌(سنه‌)، ته‌وفێق مورادی (مه‌ریوان)، مه‌جیدره‌حمانی، حه‌بیبوڵلانادری، محه‌مه‌د وه‌یسی، مه‌حمود ره‌حمانی، (تازاوای جوانڕۆ).

کورد وسوورییه‌
  وه‌ک ئاشکرایه‌ ئه و‌خاکه‌ی خراوه‌ته‌ سه‌ر وڵاتی تازه‌ پیکهاتووی سوورییه،‌ پێش شه‌ڕی دووه‌می جیهانی، به‌شێک بوو له‌ خاکی کوردستانی ژێر ده‌سه‌ڵاتی ئیمپراتووری  عوسمانی که ‌له ‌ساڵی1514دا، له‌ئێرانی ئه‌ستاند. له ‌سه‌ره‌تای لکاندنی ئه‌و به‌شه‌ به‌خاکی سوورییه‌وه‌، تاکوده‌تای1958 خه‌ڵکی کورد به‌زمانی خۆی ده‌په‌یوی و جلکی کوردی له‌به‌ردابوو، داب ونه‌ریتی خۆی پاراست. دوای هاتنه‌سه‌رکاری شوکرقوه‌تلی له‌ سوورییه‌ و عه‌بدولکه‌ریم قاسم له‌عێراق و عه‌بدولناسر له ‌مێسر، ویستیان یه‌کگرتووی عه‌ره‌بی له‌وسێ وڵاته‌ چێ بکه‌ن. ئه‌وجار، ده‌سه‌ڵاتی سوورییه‌ بڕیاری دا کورد ئاسمیله‌بکات! هه‌ربۆیه‌ له‌ساڵی1960وه‌ له ‌ژێرناوی "که‌مه‌ربه‌ندی ئاسایش" دا، نه‌واری سنووری نێوان سوورییه‌، تورکییه‌و عیراقیان له ‌کورد چوڵکرد وعه‌ره‌بیان له‌شوێنیان دانا! کوردیان ناچارکرد بێژێ" عه‌ره‌بم"! ئه‌وخاکه ی که‌ به‌ زۆر له‌ کوردیان ئه‌ستاند،‌ به‌شێکی به‌رخۆدی ده‌وڵه‌ت که‌وت. به‌م جۆره‌ ده‌سه‌ڵاتداره‌کان بۆ به‌عه‌ره‌بکردنی خاک و خه‌ڵکی ئه‌و به‌شه،‌ پلانیان داڕشت! له‌وکاته‌وه‌ هه‌تاهه‌نووکه‌، به‌ 25000له‌کورد، پیناسه‌ی هاووڵاتیگه‌رییان نه‌داوه‌! وڕێگایان پێنه‌دراوه‌ خاک و دوکان و ماڵ له‌و وڵاته‌دا بکڕن!هه‌روه‌ها به‌گشت کورد رێگانه‌دراوه‌، کوروکۆمه‌ڵی کوردی پیک بینن یان ڕێکخراوێک بۆ چالاکی سیاسی چێ بکه‌ن! مه‌گه‌ر له ‌ژیر چاوه‌دێری حکومه‌تدا و به‌و مه‌رجه‌ ئه‌ندامه‌کانی رێکخراوه‌کوردییه‌کان کار بۆ ئه‌و بکه‌ن! هه‌تا ئێستا هه‌زارانکه‌سیان له‌و بواره‌دا، گیانیان له‌ده‌ست داوه‌ و خاوه‌ن هێچ مافیکی نه‌ته‌وه‌ییش نیین. له‌ساڵی1963دا، سینمایه‌ک که پڕ بوو له‌ لاوی ‌کورد، ئاوریان تێبه‌ردا و113لاوی کوردیان به‌زیندوویی سووتاند! هه‌رکه‌س به ‌تاوانی کوردایه‌تی بگرن تادووساڵ، دادگایی ناکرێ و ئه‌شکه‌نجه‌ له‌و وڵاته‌دا، له‌جیهاندا بێهاوتایه‌!! سه‌ره‌تای  به‌هاری ساڵی2004، له ‌کاتی وه‌رزشدا، گۆپاڵ به‌ده‌ستانی به‌عس رژانه‌ گوره‌پانی وه‌رزشی لاوانی کورد و به ‌ده‌یانکه‌سیان راپێچی به‌ندیخانه‌ کرد و له‌ ئاکامدا، زیاتر له ‌ده‌که‌سیان کوشت! دوای ئه‌وه‌ رێبه‌ری ئایینی ئه‌وان شێخ مشعوف له‌سیاسه‌تی ده‌وڵه‌ت له ‌مه‌ڕ مامه‌ڵه‌کردن له‌گه‌ڵ کوردان، ره‌خنه‌ی گرت و بردیان وکوستیان و ته‌رمه‌که‌یان له‌ شه‌قامه‌کانی شاری قامێشلی فڕێ دا!! زاڕۆکی کورد، وه‌ک تورکییه‌ و ئێران، به‌زمانی نه‌ته‌وه‌ی فه‌رمانڕه‌وا ده‌خوێنن! ده‌بێژن کورد بیوڵاته‌ و میوانی خاکی عه‌ره‌به‌! و گه‌ره‌ک بچیته‌ وڵاتی خۆی! حافزئه‌سه‌د، گوتی"ده‌ریان مه‌که‌ن، به‌مه‌رجێک له ‌ژێرفه‌رمانی مندا بن و کاریشم بۆ بکه‌ن! ئه‌گه‌ر لیره ‌و له‌وێ باسی کورد و مافی پێشێلکراویان کردبێ، یان پارتی کوردییان چێکردبێ له‌گه‌ڵ گرتن و ئه‌شکه‌نجه‌ و ڕاونان و داپڵۆسین و کوشتن به‌ره‌وروو بوون. ناونانی کوردی پاوانه‌، هه‌نووکه‌ش به‌لگه‌نامه‌ی کوردان بۆ کارکردن له‌ ئیداره‌ ده‌وڵه‌تییه‌کاندا، بێنرخه‌! 
